
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՇԽԱՏԱԿԱԶՄԻՆ 
ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ
 Հիմք ընդունելով «Հայաստանի Հանարապետության բյուջետային համակարգի մասին« Հայաստանի Հանրապետության օրենքի 19-րդ հոդվածի 3-րդ կետը՝ Հայաստանի Հանրապետության կառավարությունը որոշում է.

1.
«Ավստրիայի զարգացման գործակալություն» սահմանափակ պատասխանատվությամբ ընկերության աջակցությամբ իրականացվող «Հայաստանի Հանրապետությունում կարգավորիչ գիլյոտին (փուլ 2)» դրամաշնորհային ծրագրի» իրականացման աշխատանքների բնականոն ընթացքն ապահովելու նպատակով Հայաստանի Հանրապետության կառավարության աշխատակազմին հատկացնել 25 934 038  ՀՀ դրամ՝ Հայաստանի Հանրա​պե​տու​թյան 2015 թվա​​​կանի պետական բյուջեով նախատեսված Հայաստանի Հանրա​պե​տու​թյան կառա​վա​րու​թյա​ն պահուստային ֆոնդի հաշվին (բյուջետային ծախսերի տնտեսա​գի​տա​կան դասակարգման «Աշխատողների աշխատավարձեր և հավելավճարներ» հոդվածով): 

2. Հայաստանի Հանրապետության կառավարության աշխատակազմի ղեկավար-նախարարին` Ավստրիայի զարգացման գործակալության աջակցությամբ իրակա​նաց​վող «Հայաստանի Հանրապետությունում կարգավորիչ գիլյոտին (փուլ 2)» դրամաշնորհային ծրագրով արտաքին աուդիտի եզրակացության հիման վրա դրամաշնորհի մնացած 10 տոկոս մասնաբաժնի ստացումից հետո 10-օրյա ժամկետում ապահովել սույն որոշման 1-ին կետով տրամադրված գումարի վերադարձը Հայաստանի Հանրապետության պետական բյուջե:

ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՇԽԱՏԱԿԱԶՄԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
Անհրաժեշտությունը
Հայաստանի Հանրապետության կառավարության աշխատակազմի «Օրենսդրության կարգավորման ազգային կենտրոն» ծրագրերի իրականացման կենտրոն» պետական հիմնարկի աշխատակիցների աշխատավարձը վճարվում է Ավստրիաի զարգացման գործակալության կողմից՝ 2014 թվականին կնքված թիվ 8283-02/2014 դրամաշնորհային պայմանագրով: Համաձայն նշված պայմանագրի 5-րդ բաժնի 2-րդ կետի դրամաշնորհի 500 000 ԵՎՐՈ գումարի 10 տոկոսը Ավստրիական կողմը կվճարի ծրագրի ավարտից հետո` արտաքին աուդիտի եզրակացության հիման վրա: Համաձայն պայմանագրի ծրագիրը պետք է ավարտվի 2015 թվականի դեկտեմբերի 30-ին, ուստի հիմնարկում արտաքին աուդիտ կիարականացվի 2016 թվականի հունվար ամսին: Ներկայումս հիմնարկի բնականոն աշխատանքն ապահովելու և աշխատակիցների սեպտեմբեր-դեկտեմբեր ամիսների աշխատավարձերը ժամանակին վճարելու համար անհրաժեշտություն է առաջացել Հայաստանի Հանրապետության կառավարության պահուստային ֆոնդից 25 934 038 ՀՀ դրամ գումար հատկացնել հիմնարկին: Արտաքին աուդիտի եզրակացության հիման վրա Ավստրիայի զարգացման գործակալության կողմից վերադարձվելիք վերը նշված 10 տոկոսի հաշվին կմարվի պահուստաին ֆոնդից հատկացված գումարը՝ ուղղվելով ՀՀ պետական բյուջե: 
Ընթացիկ իրավիճակը և խնդիրները
Ներկայումս հիմնարկի ունեցած դրամական միջոցները չեն բավարարում 2015 թվականի սեպտեմբեր-դեկտեմբեր ամիսների աշխատավարձերի վճարմանը: Մինչև ծրագրի ավարտը և արտաքին աուդիտի անցկացումը անհրաժեշտություն է առաջացել Հայաստանի Հանրապետության կառավարության պահուստային ֆոնդից գումար հատկացնել հիմնարկին: 
Տվյալ բնագավառում իրականացվող քաղաքականությունը
Ավստրիայի զարգացման գործակալություն» ընկերության աջակցությամբ իրականացվող «»Հայաստանի Հանրապետությունում կարգավորիչ գիլյոտին (փուլ 2)» դրամաշնորհային ծրագրի շարունակականության ապահովում:

Կարգավորման նպատակը  և բնույթը
Նախագծի նպատակը Հայաստանի Հանրապետության կառավարության  աշխատակազմի «Օրենսդրության կարգավորման ազգային կենտրոն» ծրագրերի իրականացման կենտրոն» պետական հիմնարկի բնականոն աշխատանքի ապահովումն է: 
Նախագծի մշակման գործընթացում ներգրավված ինստիտուտները և անձինք

Որոշման նախագիծը մշակվել է Հայաստանի Հանրապետության կառավարության  աշխատակազմի «Օրենսդրության կարգավորման ազգային կենտրոն» ծրագրերի իրականացման կենտրոն» պետական հիմնարկի կողմից։
Ակնկալվող արդյունքը

Կապահովվի Հայաստանի Հանրապետության կառավարության  աշխատակազմի «Օրենսդրության կարգավորման ազգային կենտրոն» ծրագրերի իրականացման կենտրոն» պետական հիմնարկի բնականոն աշխատանքը:
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՇԽԱՏԱԿԱԶՄԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ և ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ
«Հայաստանի Հանրապետության կառավարության աշխատակազմին գումար հատկացնելու մասին» Հայաստանի Հանրապետության կառավարության որոշման նախագծի ընդունմամբ այլ իրավական ակտերի ընդունման անհրաժեշտություն չի առաջանում:
ՏԵՂԵԿԱՆՔ 

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՇԽԱՏԱԿԱԶՄԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԴԵՊՔՈՒՄ  ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ՓՈՓՈԽՈՒԹՅԱՆ ՄԱՍԻՆ
«Հայաստանի Հանրապետության կառավարության աշխատակազմին գումար հատկացնելու մասին» Հայաստանի Հանրապետության կառավարության որոշման նախագծի ընդունմամբ Հայաստանի Հանրապետության 2015 թվականի պետական բյուջեի եկամուտների և ծախսերի էական նվազեցում կամ ավելացում չի նախատեսվում։
